  10              JOŽKO ANDRAŠ
VAŽNI, VESELO I

SMUTNI,

ZO ŠVITA I SPID

DUKLI
[image: image1.jpg]



                                                    HUMOR
Humor, šmich, zabava

spoločni kračajut,

molody i stary

humor radi majut.

Bez humoru žyvot

nebyl by veselyj,

každyj by z nas chodil

smutnyj, zarmučenyj.
Človek, što ša šmije

a mat rad zabavu,

nemat myseľ tupu

mat hravu povahu.

Šmich pomahat ťažkosti

lechše perekonati,

zato by zme mali

často ša šmijati.
Šmich pomahat ličiti

povidajut lekari,

že treba stavati

z ušmivom na tvari.
Chto mat pevnu voľu

a humor ku tomu,

lechše prekonati

chorobu takomu.

Problemy, starosti

treba odložiti,

smutnomu človeku

je barz ťažko žyti.

Naj ša starajut toty

što miliony majut,

oni lem piňazi

humoru nemajut.

A my chudobnišy

miliony nemame,

ale dobryj humor

iši nam ostane.

Na Vašy miliony 

možeme kašlati,

chceme lem zdravičko

šytky dobre mati. 
OCHOTA

Kotryj človek dobryj

mat v sobi ochotu,

šyryt kolo sebe 

lem samu dobrotu.

V pritomnosti takoho

dobryj pocit mame,

z takym človekom ša

radi rozpravľame.

Nedumat na plane

mudrosť mat vrodženu,

holovu mat na karchu

pevni položenu.

Dokaže smutnoho

slovom povzbuduti,

pomahat mu tak

na smutok zabyti.

Takych ľudi malo

u dnešni dobi mame,

malo kotry druhym

radi pomahame.

Človek, človeku dnes

nechce pomahati,

i v dobri rodini

začnut ša hadati.

Už ša vytratila 

laska ku bližňomu,

každyj soj ohrivat 

polivočku svoju.

Ked tak dale pide

zle ša žyti bude,

bo človek človeku

neprijateľom bude.
Bez lasky, prijateľstva

žyvot ťažkyj bude,

ale virme tomu

že to tak nebude.

Že ša spamjatame

rozum dostaneme,

ku laski, prijateľstvu

nazad ša verneme.

KUPIL DIDO CAPA

Kupil dido capa
barz mu netrebalo,

ale smutni ša samomu

mu v domi byvalo.

Dido veľo rokiv

iši barz nemali,

radi soj palinku

doma popivali.

Ked kupili capa

i cap chotil piti,

ale nemali chuť

z capom ša vaditi.

Teper pili dvome 

koruny nemali,

ale dido jak se

dašto vydumali.

Capovi do pomyj

ochmančak davali,

a oni palinku

sobi popivali.

Cap odrazu začal

už pamjať stračati,

šytko naokolo

začal rozbivati.

Dido nemal piňazi
graty kupuvati,

mušil capa z domu

do stajni vyhnati.

Kupil iši kozu

pro capa molodu,

nedaval ochmančak

daval mu lem vodu.

Cap ku sobi prisol

z kozom sobi spali,

dido v domi od nich

čistyj pokij mali.

Capa kamarata 

nikda nehledajte,

lem seberivnaho

ku sobi hledajte.

SELO NAOPAK 
V jednim seli šytko

naopak robili,

po vodu do studni

drabinom chodili.

Misto nahavic chlopi

lem sukňi nosili,

no a na trvalu

 do mista chodili.

Ženy ostrihany

každa mala borodu,

ale ani jedna

nepila tam vodu.

Z bandurok palinku

tak jak duhy pili,

nebylo zabavy

žeby ša nebili.

Diti chlopi chovali

varili i prali,

i bandurky ked zyšli

na poli kopali.

Koňi nekormili

ani neorali,

taku ťažku robotu

chlopim ochabľali.

Nechotilo ša im

už ani roditi,

no nijak nemohli

chlopiv presvidčiti.

Ked šili ku obidu
ta pid stolom jili,

žeby novyj stil

soj nezašpinili.

Kocurkivska hlupost

ša im nerovnala,

kadi oni chodili

až zemľa plakala.

A tak hluposť kvitla

od rana do večera,

ani riadna draha

do sela nevela.

Geroky naopak

šytky tam nosili,

stranu opačnyj smer

sobi založyli.

Muži za ženami

nemohli choditi,

nemali kolo koho

diti zochabiti.

MAJOVA LASKA 

Pamjatam jak hneskaj,

že to bylo v maji

ked zme soj peršyjraz

pisati začali.

Ja služyl na vojni
daleko od Tebe,

ale fotku Tvoju

mal jem kolo sebe.

Slova kotry jes pisala

pri serci ňa hrili,

jak dobri, že zme soj

oboje virili.

Perša dovolenka

len Tobi patrila,

bo už jes ňa dovše 

mila nevidila.

Pid orgovanom doma

jes ňa privitala,

ja cilyj bez sebe

Ty ňa cilovala.

Na tot večur lasky

nikda nezabudu,

na Tvoji nežny slova

spominati budu.

Ani ša mi z domu

nechcelo odchodžati,

moje serce ticho

začalo plakati.

A zajs dovhyj čas

lem zme soj pisali,

našy pisma často

i slzy mačali.

Taka virna laska

to byla majova,

potim zňa sklamala

frajiročko moja.

Ked jes ša vydala

nebudu plakati,

už majovu lasku 

nebudu hledati.  
NA NAVŠTEVU DO RAKUSKA
Dido z babom išol

divku navštiviti,

mušili svoj novyj

motor zakupiti.

Až do Rakuska divku

daleko vydali,

na navštevu sa už

davno rychtuvali.
Šytko pobalili

na drahu ša dali,

motor dobri ťahal

dido soj piskali.

Staryj, pridaj plynu

skore tam budeme,

bo ša jak slimaci

po drahi vlečeme.

Stara mame koli

netreba ša ponahľati,

bo ša nemusime 

daleko dostati.

Šak tu je ďalnica

možeš kus pridati,

žeby divka nemušila

barz dovho čekati.

Dido ťažku nohu

na plyn položyli,

a nebylo koli

už v potoku byli.

Staryj što to robiš!

Nechcu ša kupati,

netreba tiko

veľo plynu dati.

Nič ša im nestalo

bľachy pozhynali,

ale do Rakuska

šťastni ša dostali.

Motor do servisu

opraviti dali,

vece ša z motorom 

už neponahľali.

DOBRA ŽENITBA
Trava ša zo zemli

pomaly ukazuje,

už moja frajirka

vybavu rychtuje.

Do vena dostane

molodu jalovičku,

i zo štiroch zemeľ

jednu polovičku.

Rodina bohata 

majut z čoho dati,

už posledňu divku

im treba vydati.

Toty tri molodšy
 davno ša vydali,
už lem Ti najstarši

svaľbu rychtovali.

Byl po vojenčini

treba ša ženiti,

rodiče už stary

nehodni robiti.

I oni z bohatšych

ľudi v seli bylim

cilkom novu chyžu

sobi postavili.

Vin byl jedinačok

ta mu šytko dali,

lem dobru nevistu

do domu čekali.

A že bude dobra

už nepochybovali,

jak dobru jej poznali

ľude vo valali.

O gazdivstvo ša začali

už dvoje starati,

byl spokijnyj otec

a i jeho mati.

Šytko što chotili

ša im podarilo,

lem keby tak dale

dobri ša im žylo.

MUCHOTRAVKA 
Rosne sobi muchotravka

de lem sama choče,

nazloščena na každoho

nichto jej nechoče.

Čom jej nichto nechce

neznat pochopiti,

ani slimak ku ňi

už nechoče priti.

Každyj jej obchodit

lem do ňoj kopajut,

ani dribny mušky

na ňu nešidajut.

Druhy hriby ľude

tam radi zberajut,

ona najšumniša

radi ju nemajut.

Žviduje ša ľudi

čom ju nezberajut

škarednišy hriby

kolo nej zberajut.

Bo ty lem na verchu

tak šumni pribrata,

ale dnuka jes 

cila jedovata.

Doznala ša pravdu

holovu sklonila,

že ona jedovata

už ša narodila.

Netreba nam nikda

lem krasu hledati,

každoho i z vnutra

treba kus poznati. 

Povrchova krasa

lem oku lahodit

hledajme lem dobro

što ša v kim nachodit.

Ani každe zlato

neje čiste zlato,

zato dobryj pozir

soj davajme nato.

KORYTA I KORYTKA
Neznam skadi tiko

koryt zme nabrali,

ked už korytare

stary pohmerali.

Politicke koryto

treba naplniti,

našym politikom

ša nechce robiti.

Koryta veliky i maly

mušat povny byti,

robotnici z daňi

mušat ich plniti.

I podnikatele mušat

koryta naplniti,

na tuňich avtach

nechcut ša voziti.

Volebné obdobie

treba skorotšati,

žeby každyj pri koryti

mich soj poležati.

Jedny pri korytoch

už ša zvypasali,

druhy zostarili

tam ša nedostali.

Povne koryto lakat

každoho politita,

o ňoho ša vede vojna

kruta ale ticha.

Ku velikomu korytu

veľo ša nedostane,

ani menše korytko

nikoho nesklame.

Se ša dašto perelije

z velikoho do maloho,

bohatstvo soj ziskat

i kolo menšoho.

A tak lem bojujte

o povny koryta,

to nič, že chudoba

malo koli syta.

CHPALA BABA DO JAMY
Chpala baba do jamy

prežalostni plače,

staryj pes od radosti

kolo jamy skače.

Tak Ti treba stara babo

chodiš jak sputana,

što jes šlipa? Už nevidiš

že tam byla jama?

Jamu jem vidila

jem ša pošpotila,

dobri že jem sobi

dašto nezlomila.

Neznam deje dido

id ho pohledati,
budete ňa dvome

z toj jamy ťahati.

Dida na dvori nebylo

neznal de hledati,

vernul ša ku babi

chcel ša jej žvidati.

Baba ša nazlostila

psovi vynadala,

že najradše by oboch

motuzom zvjazala. 

Staryj jes jak dido
už neznaš ňuchati,
de inde jak v korčmi

dida maš hledati.

Pes dida vyhledal

začali ša šmijati,

ochabme jej v jami

kuščik poležati.

Može ša polipšat

schladit soj holovu,

nebudeme trimati

už ani korovu.

Jak už chotil jamu

davno zametati,

ale ona chcela

do ňoj hni metati.

Začali z jamy dvome 

spoločni ťahati,

i baba im pomahala 

jamu zametati.

NA KRIŽLIVSKYCH LUKACH
Na Križlivskych lukach

zajačik soj skače,

darmo mij maleňkyj

darmo za mnou plače.

Možeš milyj plakati

tiko ša Ti choče,

ale moje serce 

už Tvoje nechoče.

Sklamal jes ňa sklamal

to Ti nezabudu,

takoho falošnika

ľubiti nebudu.

Klamati ša nedam

z toho jem vyrosla,

bo ja pre druhoho

od malenka rosla.

Ked tak budeš robil
jak jes zomnom zrobil,

nebudeš po šviti

nikda šťastnyj chodil.

Ked neznaš što laska

treba ša včiti,

neskušaj divčatam

serdecka mučiti.

Sľuby kotry davaš

treba dotrimati,

chto ich nedotrimat

bude banovati.

Budeš banuvati

jak rybka za vodom,

ale ja už nikda 

nebudu za Tobom. 
Rosnut iši chlopci

kotry slovo majut,

što laska potrebuje

oni dobri znajut.

Znajut slovo dotrimati

znajut milovati,

takoho frajira

budu soj hledati.

RAD SOBI ZAŠPIVAM
Rad sobi zašpivam
na ti verchovini,

budete ňa čuti

divčata v dolini.

Holosom Rusinskym 

ked sobi zaťahnu,

každu Vas ku sobi

tym špivom priťahnu.

Zašpivam i o Vas

ošpivam doliny,

barz šumny špivanky

mojoj Verchoviny.
Od koli švit švitom
se ša tu špivalo,

aj ked veľo bidi

tu ša perehnalo.

Šytko što je šumne

to treba trimati,

špivanky Rusinsky

budeme špivati.

Prekrasni prirodi

treba uctu vzdati,

toty najšumnišy

špivanky skladati.

Naj naš holos čujut

lisy a i hory,

naj budut vesely

tu pid nima dvory.

Ked Rusin zašpivat

až serdečko stiskat,

Rusin svojim špivom

                                                 každoho soj ziskat.

Šumny špivanočky

zname poskladati,
tot dar nam do vinka

dal otec i mati.

Zato ša nehaňbme

Rusinsky špivati,

možut i ne Rusine

ku nam ša pridati.

PRAČKA ,,PROMO“ 
Barz moloda Romka

na vatrisku plakala,

veľo diti mala

každyj deň rajbala.

Derevjane koryto teklo

rajbačka nevytrimala,

a na novu pračku

piňazi nemala.

V močari kolo osady

už lachy rajbala,

a jedna rodina

už tam pračku mala. 
Druha lem do pračky

lachy nametala,

pokaľ ša vyrajbajut

kolo ňoj ležala.

Vyrajbany lachy

po ploti višala,

keby taku pračku

už i ona mala.

Pišli do obchodu

pračku vyberati,

ale na modernu

piňazi nemali.

Dežo v druhim kuti

tovar perezeral,

a na jednu pračku

barz dovho pozeral.

Perečital napis

zavolal Araňu,

ona pozerala

vin pozeral na ňu. 
Posmoť, tota pračka

pro Romiv určena,

pro nich prijatelna

na ni byla cena.

Pak šytky Romove

taky kupovali,

že nese ich meno

barz ša radovali.

LUCIFER ŠA ZLOSTIT 

Luciferovy narodeniny

čorti oslavovali,

zabyli na oheň

už neprikladali.

Lucifer ša nazlostil

nechotil trestati,

peklo a i oheň

chotil utrimati.

Ministriv poperekladal

začali od znova,

až mu rohy posivili

bolit ho holova.

Na rozložiňa ohňa

švabliky nemali,

chto ich zaobstarat

referendum dali.

Referendum neperešlo

a tak hlasovali,

švabliky kupiti
zastupcu poslali.

Stritil staru babu

pid plotom sidila,

skoro jej šľak trafil

jak čorta vidila.

Lucifer ša zblaznil?

što ša v pekli stalo?

že ťa zos teploho

na zemľu vyhnalo?

Lucifer normalnyj

zima tam velika,

treba oheň naklasti

nemame švablika.

Tak Vam treba čorti

ste dogazdovali,

kolo vas ani švabliky

ša neutrumali.

A tak nichto nezant

či oheň obnovili,

od todi ša babi

čorti nezjavili.

DEREVJANA UDARŇA 
Derevjana udarňa

dookola lozina,

udit ša z pacata

dobra solonina.

Na daleko pachne

sliny ša zbihajut,

Romove barz radi

taku voňu majut.

Prez deň obzerali

drahu tam hledali,

a večur nakupovati

dvome ša vabrali.

Gazda zhasil švitlo

Romove čekali,

ku udarňi šmilo

už sobi kračali.

Pes kolo udarňi

ani nezabrechal,

tak byl vycvičenyj

na zlodijiv čekal.

Čul, že gazda ide

na nič prikladati,

dvome ša mušat

zlodijiv bojati.

Jak už byli blizko

pes začal brechati,

jednoho nohavici

už začal torhati.

A druhoho gazda

začal vyplačati,

a Rom od bolesti

už začal plakati.

Nebijte gazdičku
my už nekrademe,

a i druhym Romom

krasti zakažeme.

My tu lem chodime

raky naimati,

či na soloninu

budut dobri brati.

A KEBY JA ZNALA 
A keby ja znala

de dnes budu spala,

frajir mi povidal

žebym ho čekala.

Žebym ho čekala

na vilet pideme,

može dakyj nocľach

tam sobi najdeme.

Do motora zme šili

dovho ša vezeme,

ale iši nezname

de prenočujeme.

Zapačila ša nam

chata kolo vody,

čom by zme nepišli

iši zme molody.

Až na tyždeň chatu

zme soj objidnali,

čas tam dobryj trimal

dobri zme ša mali.
V teplim vodi každyj deň

zme ša vykupali,

ale v noči z milym

barz malo zme spali.

Bylo očim hovoriti

dni nam utikali,

každyj deň zme ša

dvoje milovali.

Veľo nas molodych

na ti chati bylo,

dobri ša každomu 

na ti chatu žylo.

Ani jem nebanovala

žem vinok stratila,

na takyj vylet z milym

se budu chodila.

Molodeňky roky

chceme využiti,

na starisť už pizno

na vylet choditi.

ŽYVYJ PLIT 
Kolo domu žyvyj plit

trebalo strihati,

kum ša priobical

pride pomahati.

Kupil jem nožnici

dobri jem zaostril,

kus jem ša porizal

ta jem ša nazlostil.

Pered robotom rano

z kumom zme vypili,

žeby nožnici c rukach

lipše nam chodili.

Ja z jednoho kince

kum začal z druhoho,

čim skore jem chotil

byti kolo ňoho.

Ked zme ša stritili

nerivno nam vyšol,

kum tak o holovu

z plota niže zyšol.

Što teper robiti

zme rozdumovali,

po jednim pohariku

iši zmes oj dali.

Sušid išol okolo

začal ša smijati,

že nezname rivno

ani plit strihati.

Ked idete robiti

treba podumati,

dvaraz pomirjati

a lem raz strihati.

Mal pravdu naš sušid

to zme mu uznali,

potim zme pid plotom

vodku popivali.

SPOMINAJ NA RODNYJ KRAJ 
Kebys pišol na kraj švita

na rodnyj kraj nezabyvaj,

i ked pideš spati

u sni joho spominaj.

Rodnyj kraj lem jeden

de jes ša narodil,

peršy kroky ditinsky

v tim kraju jes robil.
Peršy slova, mama, otec

z ust tvojich ša ozvali,

v tim kraju nas rodiče

nelechko chovali.

Nezabyvaj na znamych

selo, ričku i dolinu,

spominaj soj často

na svoju rodinu.

Na roky perežyty v seli

nemožeš zabyti,

na dumku Ti bude kraj

rodnyj prichoditi.

Nekaždomu bylo sudene

v rodnim kraju ostati,

dakotry daleko pišli

robotu hledati.

Dakotrym v čudžini

plano ša zvykalo,

serdečko nespokijne

domu ich ťahalo.

I ked tu skromniše

jak v čužini žyli,

len miži blizkymi rečom

rodnom hovorili.

Čužina je čužina

i ked soj zvykneme,

no za rodnym krajom

šytky banujeme.

NA SAME POLUDNE 
Na same poludne

u liši ša to stalo,

maleňke ptašatko

zos hnizda vypalo.

Priletila mama

ptašatko hledala,

prehorko na konari

sobi zaplakala.

Pro ptašatko išla

obid pohledati,

nemala ho same 

v hnizdi zochabľati.

A zrazu zos travy

štoskaj zapiskalo,

maleňke ptašatko

na mamu volalo.

Mama naradostena

z konara zletila,

a male ptašatko

ku sobi tulila.

Šťasťa u nešťasti

toto ptaša malo,

lem nožičku slabo

sobi oškrebalo.

Nožka ša zahojit
dobri to dopalo,

dobri že soj slabe

krylko nezlamalo.

I na diti doma

treba pozir dati,

neoplatit ša doma

samych zochabľati.

No dakotry mamy

na toto nedbajut,

ked ša dašto stane

potim narikajut.

ZLATE JAJCE 
Zachotila stara baba 

švitom cestovati,

začala v roznych hrach

šťasťa pokušati.

Zo začatku ša nedarilo

šadi prohravala,

do hry ,,Zlate jajce“

šťastni ša dostala.

Dobru kurku vybrala

tota kurka hrala,

i skoro tri jajca

na tabuli mala.

Vyťahla peršu obalku

zdalo ša ju malo,

na druhu kolo švita

džespot by trebalo.

Vybrala čislo trinacet

ani nedychala

srce barz ji bilo

što povist Bruchala.

Naťihoval jej tam

barz byla zvedava,

što keby tot džespot

dopravdy vyhrala?

Babko mate šťasťa

trinaska vyhrala,

lem mi povič sumu

tiko jem vyhrala!

Na raketi kolo švita

možete litali,

isi Vam ostane

diťom, vnukom dati.

Pojimajte ša stola

žeby ste nechpali,

šisť milioniv babko 

džespot ste vyhrali.

Baba tam jak nima 

stojati zostala,

nechcela viriti

trinastka vyhrala.

VLAKOM DO BRATISLAVY 
Jedna babka povidala

srandu z toho mala,

jak do Bratislavy

vlakom cestovala.

Syna v Bratislavi

na ministerstvi mala,

na navštevu davno

už ša rychtovala.

Na Bardijivskyj rychlik
v Bardijovi šila,

z Prešova do Kysaku

potim perešila.

Husku zos košykom

na policu vyložyla,

jak doma na divani

tam ša rozložyla.

Pan z paničkom proti

v tim kupe sidili,

jak im pozdravila

ta neodpovili.

Zrazu huska nad nimi

začala gagati,

štoskaj ridke na holovy

začala puščati. 

Začali ša z babom

oboje vaditi,

mušila nad sebe

 husku položyti.

V kupe ša nedalo

ani vytrimati,

zbitočni tam bylo

 oblak sťahuvati.
Pan z paničkom mušili

kupe opustiti,

nechotili z huskom

spoločni siditi.

Až do Bratislavy

sama cestovala,

byla rada, že paniv 

z kupe von vyhnala.

PRI JADRANSKOM MORI 
Dido z družstevnikami

na vylet ša dostali,

pri Jadranskom mori

soj odpočivali.

More bylo teple

stravu dobru mali,

každyj deň v Jadrani

radi ša kupali.

Barz daleko do morja

ani nechodili.

lem tak kolo kraju

nohy soj močili.

Ked už vlna išla
todi sobi šili,

na pisku jak na šnihu

vlny ich vozili.

Zo somarom soj dali

fotku urobiti,

fotografista z nim chodil

turisriv fotiti.

Dida šumni opilo

dobri ša tam mali,

,,Badel“ slivovicu

sobi popivali.

Babi na moliňa

pacurky kupili,

no najvece z fotkom

dido ša chvalili.

Posmoť stara moja

na totu postavu,

može fotku vozmut

dakde na vystavu.

Dvoch somariv takych

na fotki viditi,

to by ša mušili

ľude poblazniti.

Ne takych somariv

hneskaj ukazujut,

ľude ich majut radi

že až na nich pľujut.

UPLATKY, UPLATKY 
Uplatky, uplatky

nič na šviti nove,

berut ich urjadnici

berut ministrove.
Dakoli za dobryj koňak

šytko zme vybavili,

pered nim nam veri

šadi otvorili.

Ani dobryj dezert, kavu

nichto neodmetnul,

ani nichto na uplatkoch 

v štati nezbohatnul.

Što ša dneskaj robit
až rozum zastavuje,

bez uplatkoch pomaly

už nič nefunguje.

Ked dašto chočete
uplatok treba dati,

dneskaj koňak, kavu

nichto nechce brati.

Ked pjattišač korun

do oblaky date,

iši ša nazlostit

že ho uražate.

Sut i taky odbornici

svoju taxu majut,

ked davate menej

lem rukom machajut.

Dnes už treba z povnym

kufrikom choditi,

ked chočete dašto

surni vybaviti.

Proti uplatkom teper
ťažko bojovati,

toty što majut trestati

tyž ich zvykli brati.

Sem tam ša dakoho

pri čini pristihneme,

bere miliony

a trest ho nestihne.

Uplatkarstvo jak mandolinky

nedast ša zničiti

silno zakorenene

už po cilim šviti.

Keby uplatkarstvo 

dnes vybuchovalo,

barz malo by ľudi

v tim štati ostalo.

BABIN KOCUR 
Mala baba kocura
jak uhoľ čornoho,

kupila ho na jarmoku

iši maleňkoho.

Chotila z kocurika

kocura vychovati,

pro myšy ša v domi

už nedalo spati.

Naučila kocura

tak jak psa brechati,

psa už kolo domu

netreba trimati.

Baba mu bryndzovy

halušky varila,

a i stražcu domu

z ňoho urobila.

Z jednoj roboty do druhoj

trebalo skakati,

no perše chcel v domi

myšy vyjimati.

  Ked zabrechal na dvori
kurky ša šmijali,

husky, kačky od šmichu

ša perevertali.

Už ani halušky

mu nesmakuvali,

nohy už ša pid nim

kus pidlamovali.

Nemal pokij prez deň

nemal pokij v noči,

baba tak chotila

nebylo pomoči.

Mňaukati i brechati

veľo na jednoho,

treba ša trimati

remesla svojoho.

NA OHĽADY 
De ideš Janičku

tak zavčasu rano?

idu na treťe selo

tam mam obicano.

Obicali mi divku

idu posmotriti

ked ša mi zapačit

budu ša ženiti.

Šumni ho privitali

za stil posadili,

fľašku z poharikom

na stil položyli.

Obid pripravenyj

ona obsluhovala,

jak nesla polivku

takoj ho obľala.

Stara rukami začala

tam zalamovati,

že narokom polivku

nechcela vyľati.

Otec tak jak chlop

povil prosto z mosta,

totu chlopče neber

bo tota je sprosta. 

My ne totu chceme

za Tebe vydati,

mame druhu divku

išla ša pribrati.
Jak druhu uvidil

ša mu zapačila,

šumni ho privitala

ku stolu prišila.

Tam ša dojidnali

jak porjadny ľude,

i dohodli tam ša

koli svaľba bude.

Stara silom mocom chcela

lem staršu vydati,

zato mu nechceli

molodu ukazati.

MATERINSKE SERCE 
(skutočnyj príbeh) 
V druhi švitovi vojni
stratila mati syna,

de je pochovanyj

viditi chotila.

Visnacet ročnoho ho

na front vypravila,

od todi žyvoho

už ho nevidila.

Dostala lem oznamiňa

na maleňkim listku,

že syn upal v boji

ležyt na Slovensku.

Voloďa Kavanda

tak joho tam zvali,
zo Simfovopeľa

oni pochodžali.

Peršyj rjad, piatyj hrib

u seli Smolniku,

tam zakončil svoju puť

bojovu veliku.

Mal jem možnosť

hrob syna hledati,

v Košicach na stanici

byl jem jej čekati.

Tajomnik nam dal auto

na drahu zme ša dali,

u seli Smolniku

tam už nas čekali.

Ľude u Smolniku

ščiro nas privitali,

de syn pochovanyj

hrib ji ukazali.

Matir chpala na hrib

začala narikati,

tak može za synom

lem matir plakati.

Kolo ňoj dookola

i my tam stojali,

za molodym Voloďom

slzy nam padali.

HORI TOM HORIČKOM 
Hori tom horičkom

už nebudu brodil,

steška uz zarosla

štom ku mili chodil.

Milu už mam doma

nemušu choditi,

kolo nas bihajut

uz malenky diti.

Dos jem ša nachodil

pokaľ zme ša žali,

pokaľ nam rodiče

požehnaňa dali.

Rodiče jej nechotili

chudobnomu dati,

za bohača jedinačku

chotili vydati.

Chodil bohač u seli

za ženu jej vžati,

ona mu nechcela

svoju ručku dati.

Jeden deň i rik

zme ša narodili,

zato zme ša dvoje 

do ša zaľubili.

O dvacet rokiv staršoho
nechcela zobrati,

darmo jej nutili

otec a i mati.

Nebyla by štastna

do peredu znala,

zato ša za mene 

zos lasky vydala.

A dobri zrobila

šťasťa nam žyčilo,

choc bidni ale spokijni

dvojim ša nam žylo.

DIDIV KOŽUCH 
Vedut paribka policajti

na sud do Svidnika,

kolo nich ša zyšla

hromada velika.

Každyj byl zvedavyj

što parobok zrobil,

na zlodija nevypadat

iši je molodyj.

Povidat, že zaťal

do novoho kožucha,

bo na nim sidila

barz velika mucha.

Zato by Ťa nemali

na sud provaditi,

i rozťatyj kožuch

znat krajčir zašyti.

Ale v tim kožuchu

dido zvykli spati,

nemušil jem sokyrom

muchu odhaňati.

A tak misto muchy

zarubal jem do dida,

teper ňa odsudžat

už mi bude bida.

Može dido vytrimat

nebudu siditi,

pokušat ša dochtore

dida zachraniti.
Ked dido nevytrimat

budu odsudženyj,

a mi dido bude

u zemli pohrebenyj.

Žeby dido vytrimal

mušu ša moliti,

bo inšak tot kožuch

mušu odsiditi.

Darmo ja už budu

teper rozdumoval,

dido nevytrimal

budu ho ľutoval.

SVIDNÍK ŠA RYCHTUJE 
Dobrym slovom, špivom

zajs Svidnik ožyje,

dalše šveto pjadešatperše

už ša pripravuje.

Vyparadženyj Svidnik

tak jak molodica,

radovati ša bude

cila Makovica.

Rozošpivat ša cilyj

Piddukljanskyj kraj,

chlopci sobi zvisknut

muziko nam hraj.

Na ľudovu notu

bude ša špivati,

može sobi každyj

jaku chce vybrati.

I humorne slovo tu

z podija zaznije,

cilyj amfiteater

humorom rozošmije.

Molody i stary

budut tancovati,

zahraničny subory

budut nam špivati.

Rozno farebny kroji

budeme viditi,

jak pomodži kvitky

budeme choditi.

Jak rozkvitnutom lukom

Svidnikom kračame,

na každim kroku prijateliv

i znamych stričame.

Rozkvitnutom lukom

Svidnik v toto čas bude,

na vydarenyj festival

nichto nezabude.

Potim Svidnik stichte

zažytky zostanut,

ale špivanočky 

dale ša špivajut.

ČERKOTAJ VODIČKO 
Čerkotaj vodičko

dolom tym potičkom,

smutni mi na serdci 

za milym Janičkom.

Ku tomu potičku

dvoje zme chodili,

oboje zme serdečkami

prirodu ľubili.

Dobri pid kalinom

v mochu posiditi,

tilo molodoj divčiny

ku sobi tuliti.

Naša laska slov

veľo nepotrebovala,

do peredu jem znal

što sobi dumala.

I ona poznala

dobri moji dumky,

solodeňky byli

našy pocilunky.

Ked milyj rukoval

tu zme ša lučili,

no od todi vece

zme ša nevidili.

Pismo pered utokom

stihnul napisati,

že upal na fronti

mi povila mati.

Na pamjatku od ňoho

fotka mi zostala,

budu na ňu milyj

často pozerala.

Kolo toho potička

ticho se postoju,

položu kvitočku

na pamjatku Tvoju.

I slza mi vyjde

plače i kalina,

už ňa neuvidiš

 nikda moja mila. 
KOMINARSKA ŠKOLA 
Jedna moloda vdova

tak ša rozdumala,

nichto komin nevymital

už slaby ťah mala.

Molody byli neskušeny

slabo vymitali,

no a toty stary

sobi netrufali.

Zo začatku lem paru

začala učiti,

ani soj nedala

zato zaplatiti.

Učniv mala veľo

sama nezvladala,

sekretarku, školničku

ku sobi pribrala.

Kominarsku školu

u misti založyli,

od každoho jednoho

už školne prosila.

V misti tota škola

už dobryj zvuk mala,

každyj ša chcel vyučiti

lem za kominara.

Novy učiteľky

mušila pribrati,

zaujem velikyj

treba ša starati.

Za zasluhy v školi
profesorkom ša stala,

škola už obraty

veliky nabrala.

Do školy už vyber 

velikyj robila,

žeby dobre meno

pro školu zrobila.

I toty što titul

už dajakyj mali,

znalosti z kominarčiny

sobi doplňali.

Zos maloho učilišťa

vysoka ša stala,

midži slavny univerzity

škola ša dostala.

POĽOVA HRUŠKA 
Padala poľova hruška
na vitor žalobu,

že ji ničit každyj rik

bohatu urodu.

V oseni nemože na sobi

lisťa utrimati,

a hola ša haňbit 

tam v poli stojati.

Za švidka na sud

soj doč zavolala,

mala ho za kamarata

rada ša kupala.

O tyždeň na sud

pozvanku dostala,

zo švidkom na jidnaňa 

včas pricestovala.

Šytko pripravene

na vitor čekali,

i jomu predvolaňa

pred tyždňom poslali.

Jak vitor priletil

dveri zabuchali,

odrazu papirja

po sudi litali.

Što ste ša zblaznili?

na sud ňa volati,

koli choču a de chcu

tam budu fukati!

Hruški ked ša nepačit

naj ša vysťahuje,

naj sobi tam rosne

de vitor neduje.

Silaka jak mene

nemože suditi,

bo i vam tu možu

vitry narobiti.

Silnišoho od sebe

netreba žalovati,

takyj sud do peredu

musit prohravati.

ROHUĽA 
Rohuľa, Rohuľa
ty pid Dukľom znama,

stara patrija tam

dakoli stojala.

Neraz z tvoho verška

po kraju zme pozerali,

ked zme korovičky

na poli dozerali.

Neraz ked bylo jasno
na tobi zme sidili,

i Tatransky štity

z tebe zme vidili.

Na štitoch šnih bilyj

blizko ša nam zdalo,

zato pozerati

z tebe nas ťahalo.

Do daleka z tebe

mohli zme smotriti,

tak jak na dolini

i Svidnik viditi.

Stara doslužyla

novu postavili,

vystup na Rohuľu

už ku ňi zrobili.

Turistickom steškom

turisti kračajut,

pri veliki vatri

sobi zašpivajut.

Tak jak my dakoli
z patriji pozerajut,

Piddukljansky sela

pered sobom majut.

Prekrasnu prirodu

vidno do daleka,
serdečko potišyt

každoho človeka.

SVOJE CHVAĽ 
Liška svij chvist chvalit

ja budu kraj chvalil,

chvaľ synku svij kraj

tak i dido hvaril.

Tu jes ša narodil

tu zme ťa chovali,

i našy predkove

tu žyti začali.
Ochabľali, vetrali ša

za krajom plakali,

šytky drahy jaky byli

domu ich ťahali.

Mene bida vyhnala

až do Ameriky,

chcel jem sobi zarobiti

daky dolariky.

Pjat rokiv jem vytrimal

domu ňa ťahalo,

každyj deň za krajom

serdečko plakalo.

Bohatyj jem neprišol

duša ša radovala,

molodeňka žena

ňa doma čekala.

Za toty doľary

skromni zmes oj žyli,

rodnyj kraj zme sobi

oboje važyli.

I šumnišy kraji

može druhy majut,

ale našomu rodnomu

ša nevyrovnajut.

Tam de zme ša rodili

se nas priťahuje,

rodnyj kraj lem jeden

každyj ho miluje. 

VETERANE SPOMINAJUT 
Siďat dvome na lavočki

roky svoji majut,

što kotryj perežyl

sobi povidajut.

Jeden začal povidati

na fronti bojoval,

ťažky byli časy

ale dobojoval.

Šťasťa pri mi stojalo

nebyl jem ranenyj,

za zasluhy na poručika

jem byl povyšenyj. 
Od Buzuluku po Ostravu

každyj deň len v boju,

nedumal jem, že uvidžu

iši ženu svoju.

Ja bojoval jak partizan

po lišoch zme spali.,
isti nebylo što

zme holodovali.

Lem z letadla dašto

ked nam zošmarili,

šadi dookola

samy Nimci byli.

Ani my tu Nimcom

pokoja nedali,

každu nič transporty

vo vzduchu litali.

Mali zme to ťažke

veľo zme terpili,

takych bojovnikov

ľude soj cenili.

Malo nas ostalo

što zme bojovali,

do domova dochodciv

na starisť nas dali.

Što zme perežyli

molody neznajut,

starym bojovnikom

už uctu nedajut. 

POLOTICKE SEMENO 
Ani zerno plane

do zmeli nešijeme,

či nam pustit kličky

ho predkličkujeme.
Ked nam pustit klčky
možeme ho šati,

i dobru urodu

možeme čekati.

Polotikiv treba tyž

perše vyskušati,

až ked nam vykličat

do funkciji dati.

Pak bude istota

že z nich dašto bude,

budut spokijny oni

budut a i ľude.

Hlupyj midži nima
by už nema byti,

no i takych mame

što mame robiti?

Vyšmariti ich nehoden

nato rozum majut,

svoho koryta jak klišči

šytky ša trimajut.

Proti šytkym i každomu

budut bojovati,

žeby dovše koryta

mohli utrimati.

Jednych budut voliti

druhych odvolavati,

o koryta tak jak Supy

znajut bojovati.

U daktorych ša často

hluposť opakuje,

zanesenyj karburator?

štoskaj nefunguje?! 

MODERNA DOBA 
Moderna doba nastala

každyj rozdumuje,

jeden čestni robit

druhyj špekuluje.

Taka demokracia

jak teper nastala,

ani moja stara baba 

soj nepamjatala.

Každyj krade, špekuluje

uplatky davame,

šytko što bylo štatne

čudžim prodavame.

A tak jedny bohatnut

miliony majut,

až poza hranici

domy soj stavľajut.

Vraždy na objidnavku
jak jidlo v hoteli,

zakladame po mistach

verejny bordeli.

Tiko stran už mame

každa lem sľubuje,

ale ani jedna

žyvot nezlipšuje.

Skušajut nervy ľuďom

klamut nas de možut,

ani šytky švety

už nam nepomožut.

Lem im pomahajut

trezory naplňati,

piňazi nemajut

platy zvyšovati.

Stoj almužny što davajat

mušat ľude žyti,

ani ša nemame

komu poskaržyti.

Škoda ša moliti 

škoda sťažovati,

nedokažut hori
 sľuby dotrimati.

ZDRAVĽA NAJCENIŠE 
Žviduje ša syn vica

što najceniše na šviti,

v zdravičku synu mi

žyvot perežyti.

Jak budeš mal zdravľa

budeš mal šytkoho,

bo choroba do hrobu

privede každoho.

Netreba ša nikda

za bohatstvom hnati,

i bohatstvo ťa može 

do hrobu dohnati.

Zdravľa najceniše

zo šytkoho na šviti,

ked nemaš zdravičko

nemožeš robiti.

Človek ked je zdravyj

najde soj robotu,

ku šytkomu synu

treba lem ochotou.

Najvazajom soj ľude

majut pomahati,

lem tak ša budeme 

šytky lipše mati.

Ani za miliony zdravľa 

nedast ša kupiti,

radše chudobniše
ale zdravyj žyti.

KOŇI A MOTORY 
Dakoli špivanky

o koňoch skladali,

todi iši motory

ľude nepoznali.

Špivanky zostali

koňi vykapali,

ľude kupovati

motory začali.

Teper lem džokeji

koňi soj šidlajut,

o motoroch už ša 

špivanky špivajut.

Pid kapotom teper

veľo koni mame,

ne vodom ale benzinom

už ich napavame.

Dorohy taky koňi

to šytky pozname,

barz dorohom vodom

ich dnes napavame.

Pri čerpasli tankujeme

už soj nešpivame,

čim dale do peňaženky

hlubše začerame.

Nedaj Bože havariji

bo jej nesplatime,

poistky dorohy

ta ich neplatime.

Motory barz dorohy

ťažko našporiti,

napiše nechoče

už nichto choditi.
Nekaždyj dorohe auto

može soj kupiti,

i na starych musime

iši ša voziti.

KOŽUCH 
Što ty stara tiko

po tych skriňach hledaš?

šytko peremituješ

može poklad hledaš?

Jarmak u Svidniku bude

piňazi rachuju,

kupovati kožuch

novyj soj rychtuju.

Jak rachuju, tak rachuju

veľo mi chybuje,

takyj kožuch jak choču

za toto nebude.

Keby jes nepil, nekuril

mohla jem ho mati,

bo korunu ku koruňi

dobri znam skladati.

Netreba Ti tiko 

svedriv kupovati,

už davno jes mohla

novyj kožuch mati.

Svedry jem kupovala

divka ich nosila,

paradna jak druhy

nikda jem nechodila.

Što keby zme divku

za bohača vydali?

na novyj kožuch može

by ša poskladali.

Keby ša Ti podarilo

budu ša radoval,

bo i ja by novyj

kožuch potreboval.

Do novin možeme

inzerat napisati,

šaleňaka dajakoho

budeme čekati.

Šaleňak ša neprihlasil

nadarmo čekali,

a tak bez kožuchiv 

oboje ostali.

RADA TANCOVALA 
Vesela ja mamko

vesela ja divka,

od soboty rana

až do ponediľka.

V sobotu ša vyparadžu
tak jak manekinka,

žeby chlopci smotrili

jakam šumna divka.

Večur na muzici

lem sobi vyberam

toho najšumnišoho

se ku sobi hledam.

Každyj tanec večur

z chlopcami tancuju,

ale važni ani jednoho

iši nemiluju.

Chlopciv soj vyberam

mam z čoho vybrati,

starom divkom mamko

nechoču zostati.

Choču byti v žyvoti

mamko lem vesela,

i frajira veseloho

trimati byt chcela.

Zo soboty na nediľu

ša vytacuvala,

a nediľu skoro cilu

v posteli prespala.

Stala dašto žila

zajs ša oblikala,

nevyspata nič

dalša jej čekala.

Mami ša už nepačili

toty jej vylety,

vynadano dostala

i ot svojoj tety.

I veľo muziky

može zaškoditi,

po muzici treba

i dašto zrobiti.

GAZDA KOVAL KOŇA 
Gazda koval koňa

žena nohu  trimala,

kin nemich vytrimati

zadok mu vkazala.

Jak popchal do ženy
nohu mu pustila,

gazdu jakyj dovhyj

vahom pridusila.

Začal gazda nadavati

že plano trimala,

nepozeral, že žena

pid koňom ležala.

Nenadavaj staryj 

ja dobri trimala,

ťahaj ňa spid koňa

bo noha zlamana.

Ked kobylu budeš koval

pridu potrimati,

ale koňovi vece nohu

nebudu trimati.

Mich jes ku kovaňu

chlopa zavolati,

nemušil mi kiň 

tu nohu zlamati.

Noha polamana

sukňa potorhana,

zo sadrom budu chodila

tak jak poputana.

Pered ľudmi teper

budu ša haňbiti,

že jem nemušila

až pid koňa piti.

Darmo budu povidala

žem Ti pomahala,

i mala ditina z toho

bude ša šmijala.

Neberte ku koňom 

ženu pomahati,

bo budete do smerti

kaliku chovati. 
NA PEREŠI DOBOJOVANO 
Na Pereši už je ticho

už dobojovali,

Mojsejovci svij sľub

čestni dotrimali.

Nečestnu hru televízija

spočatku zahrala,

holosy divacky

často falšovala.

Mojsejovci nato prišli

zaujadovali,

nepravom vyšmarenych

nazad zavolali.

Mejkpisova i Guru

ponuku neprijali,

Mojsejovci Guru

favorita mali.

Lem Raž zos Modelom

do finale ša dostali,

chto bude viťazom

iši zme neznali.

Mojsejovci dva miliony

Modelovi dali,

aj ked vece divakiv

ich Ražovi prijali.

Keby šytky milionare

tak ša zachovali,

oni svoje bohatstvo

ľuďom ukazali.

Zisk za nahraty platňi

na charitu dali,

keby šytky milionare

tak ša zachovali.

Sut bohatšy od nich

bohatstvo zakryvajut,

nahrabany miliony

z nečistoj hry majut.

OSTAŇ MUŽU DOMA 
Nechoď mužu nechoď

hneskaj do roboty,

snili ša mi v noči

samy nedobroty.

Že autobus havaroval

v noči ša mi snilo,

veľo ľudi poranenych

i pobitych bylo.

Tebe jem vidila

ležati mertvoho,

a okolo Tebe

chlopca ranenoho.

Šadi plač i narik

sanitky bihali,

tym što iši žyli

ľude pomahali.

Ženo do roboty

mušu ša dostati,

što ša Ti prisnilo

nemusit ša stati.

Žena muža do roboty

rano odprovadila,

no žyvaho ho

už vece nevidila.

Tak jak ša i snilo

ta i tak ša stalo,

veľo sirot i vdov
u tot deň zaplakalo.

Osud byl ich takyj

smerť ich tam čekala,

lem vična pamjatka

tu po noch zostala.

De što na nas čekat 

nemožeme znati,
človek ša z osudom

musit vyrovnati.

ROZKVITNUL ORGOVAN 
Už rozkvitnul pid oblakom

orgovan nam bilyj,

že dnes večur pride

odkazal mi milyj.

Odkazal po kamaratovi

žebym ho čekala,

žeby jem oblačik

otvorenyj mala.

Do vazy orgovan

na stil postavila,

i novym obrusom

stil staryj prikryla.

Može pride holoden

šunky narizala,

i fľaška palinky

na stoli stojala.

Štyko pripravene

može milyj priti,

budeme lem dvoje

sobi hovoriti.

Mi mileňkyj prišol

jem ša radovala,

iši v oblačiku 

jem ho cilovala.

Ked milyj odyšol

už ša rozvidňalo,

na spaňa mi malo

barz času zostalo.

Oblačik jem zaperla

lehla jem soj spati,

ale kohuty začali

už kikirikati.

ČAS NEZASTAVIME 
Jak tot čas vtikat

nedast ša sputati,

nemušil by ša

až tak ponahľati.

Byli zme molody

a už starijeme,

molodeňky lita

už nedoženeme.

Što zme zameškali

už nedoženeme,

mohli zme zrobiti

teper banujeme.

Ne šytko nam vyšlo

jak zme planovali,

veľo ľudi v žyvoti

neraz ša sklamali.

Darmo nad osudom

budeme plakati,

zameškanyj čas

nedast ša dohnati.

Šytko ša dast zastaviti

čas nedokažeme,

bude plynul dale

i ked nežyjeme.

Nedokonališyj stroj

udržbu nepotrebuje

otim nichto z nas

už nepochybuje.

Čas plynul i bude

na dale plinuti,

nichto z nas nemože

dobu zastaviti.
ŽENAČI PID PLOTOM 
Nič jasna tepleňka

lem zvizdy blikajut,

dvome stary ženače

z korčmy ča vertajut.

Barz veľo palinky

mušili vypiti,

nehodni už byli

na nohach choditi.

Popadali pit plit

začali špivati,

tak jak žaby v močili

začali kvakati.

Za tym plotom jedna

stara baba žyla,

jak čula tot kvakot

ta ša zobudila.

Pomyji pro sviňi

pripraveny mala,

chopila ša vidra

taj na nich vyľala.

Pozerajut na nebo

nikde žadna chmara,

skadi ša tu Janku

tota voda žala.

Takoj prišli ku sobi

už ša spamjatali,

ked z holovy rizanky

bancurky zhartali.

Obidvome ženy

do kupeľ poslali,

nichto ša nevadit

voľno sobi dali. 

JANOŠIK 
Dovho drabi Janošika

barz dovho jimali,

od zufalstva že nehodni

po horach plakali.

Tam de nečekali

Janošik ša zjavil,

nejednomu panovi

kuriju pidpalil.

Bral bohatym dukaty

chudobny ich dostali,

zato Janošika šytky

ľude radi mali.

Pani ša ho bojali

jak čorta pekelnoho,

o majetok pripravil

pana nejednoho.

Nedal pokij prez deň

ani v noči zemanom,

chcel im dokazati

že chto je tu panom.

Trimal za chudobom
bo z chudoby vyšol,

pro paniv nenasytnych

o rodičiv prišol.

Nepojimali by ho

keby ne stara baba,

pid nohy mu horoch

z peca vysypala.

Keby takoho Janošika

i hneskaj zme mali,

Janošikovci na dereši

by ich vyplačali.

Lem Andrašy, Vacvalová

odvahu nabrali,

nejednoho politika už

na dereši mali.

Veľo by soj zaslužylo

na dereši ležali,

cholem sto na zadok

korbačom dostati.

ROZKVITLA SLIVOČKA 
A za našom chyžom
rozkvitla slivočka,

neznam de mi rosne
moja frajiročka.

De rosne tam rosne

budu jej hledati,

darmo otec i mati

budut ša hnivati.

V našim seli iši

nevyrosla taka,

kotra by soj žala

za muža vojaka.

Dal jem ša na vojnu

mušu bojovati,

i tam sobi budu

frajirku hledati.

Ked najdu jaku chcu

budeme ša brati,

že ľubit vojaka

musit dokazati.

Bo vojaka zvykli

furt perekladati,
musit od začatku

zos tym pocčitati.

Nebude ša ona

pri mi plano mala,

na vojenskyj život

bude soj zvykala.

Nejednu nič ne dvi

bude sama spati,

pokaľ ša nevernu

musit ňa čekati.

Bo ženy vojakiv

takyj osud majut,

jak kočovny Cigane

bydlisko miňajut.
TELEGRAM 
Od davna jem nevidila
svojoho miloho,

čekala jem dovho

telegram od ňoho.

Pišol soj robotu

na Čechy hledati,

žebym ho čekala

že bude pisati.

Už mišac jak pišol

pismo jem nedostala,

ani neznam de je

bym mu napisala.

Tyždeň iši počekam

budu ho čekala,

ked nepride budu i ja

frajira hledala.

Hneskaj taka doba

každa mat frajira,

ani ja bez ňoho 

nebudu chodila.

Prišol mi telegram
žebym soj hledala,

našol sobi druhu

žebym nečekala.

Tak skoro by nemal

na mene zabyti,

ale začal z druhom

na Čechah choditi. 

Što už mam robiti,

hledam soj druhoho

no ťažko zabyti

frajira peršoho.
BAČOVA KONTROLA 
Dojit sobi vivci

bača na salaši,

prišli na kontroľu

dvome papalaši.

Z každoj strany jeden

baču obstupili,

Česť paci sudruhu

tak ho pozdravili.

Dobryj deň panove
bača im odpovil,

ani ša neobernul

dale vivcu dojil.

Sudruh bača odpovili

my nezme panove,

my už druhyj tyždeň

stary sudruhove.

Z okresu na kontrolu
na Vas nas poslali,

družstevnici na Vas

sťažnosť napisali.

Že vivci syr tu

načorno prodavate,

do družstevnoj piňazi

kasy nedavate.

To nepravda sudruhove

ja syr neprodavam,

na podpis predsedu

takym jak Vy davam.

A tak družstevnikom

piňazi chybajut,

a mene nepravom

ľude obvniňujut.

Spisali zapisnicu

syra soj nabrali,

zapisnicu pered bačom

takoj potorhali.

Todi brali sudruhove

dnes berut panove,

nič ša nezminilo

nič tu neje nove.

SOBITKA NA ROHUĽI 
Združiňa cestovnoho ruchu
Nizky Beskydy ša volajut,

o pamjatky pid Dukľom

dobri ša starajut.

Po peršij raz na Rohuli

sobitku zapalili,

misto staroj rozhľadňi

novu postavili.

Pomahali pri tim sela

što blizko k Rohuli,

že obnovľat pamiatku

tak ša dohodnuli.

Na Rohuľu z každoj strany

molody kračali,

pridali ša i staršy

što iši vladali.

Pid rozhľadňom chatka

mala postavena,

priroda na odpočinok

na to je stvorena.

Dobra nalada na Rohuli

nikomu nechybovala,

solonina i kobaska

tam ša opikala.

Ani občerstviňa dobre

tam nechybovalo,

po namahavi turi

šytkym smakovalo.

Na každim seli dakoli

sobitky palili,

dobri že toto obyčaj

znovu obnovili.

Toty šo tam byli

nichto nebanuje,

na druhyj rik vystup

soj každyj planuje.

PITĽACI 

Do reviru poľovnikom

pitľaci chodili,

ani jednoho teper

iši nechopili.

Nebyli zo sela

každoho poznali,

nichto mimo nich

tu pušky nemali.

Že choďat motorom

podľa stop zistili,

ostali tam v liši

na jedni čistiňi.

Veľo na zvirini

škody narobili,

veľo poranili

a tak zochabili.

Vartovali poliši

na motor čekali,

pitľaci neprišli

tak jak keby znali.

Raz ich tam vidili

jeleňa nakladali,

ale soj z motora

čislo zapisali.

Chto je majiteľom

už lechto zistili,

policajtom pripad

takoj nahlasili.

 Od todi byl pokij

pitľakiv odsudili,

do reviru pitľaci

vece nechodili.

KAŽDYJ DEŇ INŠAKYJ 
V žyvoti človeka dni

šelijaky byvajut,

smutny i vesely

často ša stridajut.

Žyvot je už takyj

prinosit starosti,

barz malo v žyvoti

mame veselosti.

Každyj deň inšakyj

se ša dašto stane,

na smutny udalosti

ťažko zabyvame.

Každyj neprijemnosť

daku perežyjeme,

no prichoďat dni

že ša i zašmijeme.

Každoho dašto trapit

neznam soj pomoči,

neraz zaslzeny

smutny naši oči.

Dobri že soj ľude
zvykli pomahati,

neraz nam pomožut

smutok prekonati.

Pri dobri naladi

šytko ša nam darit,

na zle nedumame

i žyvot nas bavit.

Ked ťažko dakoli

netreba zufati,

po zlim pride dobre

musime dufati.

Chto ša zo žyvotom

znat popasovati,

každu jednu prekažku

musit prekonati.

FALOŠNYJ ČLOVEK  
Falošnomu človekovi
netreba pomoči,

bojit ša povisti

Vam pravdu do oči.

Dobri ša maskuje

znat ša pretvarjati,

takoho človeka treba

se ša varovati.

Po seli Vas ohvarjat

zavidit každomu,
takoho človeka nikda
nepušťaj do domu.

Šytkoho mat malo

se dašto chybuje,

iši v dnešni dobi

zemli odkupuje.

V každi veci svoju

pravdu musit mati,

druhomu ked jej mat

 nechoče uznati.

Nedobri takomu

midži ľudmi žyti,

takoho človeka nichto

nechoče soj važyti.

Každyj na tim šviti

korotko žyjeme,

berme soj lem tiko

tiko schasnujeme.

Takomu človekovi bude

barz ťažko hmerati

kotryj druhym slabšym

nechce pomahati.

I v hrobi bude nespokijnyj

bude ša obertati,

s pid zemli by ša chcel

iši vyhrabati.

Bohatstvo zo sobom

nevozme do hrobu,

nichto ho nespomjane

bo furt robil zlobu.

SAMI ZME SOJ NA VIŇI 

V Križľovi už nedobri
zme ša pomišali,

Romim domy v seli

už zme poprodavali.

Ked budeme dale

domy prodavati,

molody ša nebudut

v seli budovati.

Nič zle proti Romim

i oni chcut žyti,

ale dalo ša to 

i inšak rišiti.

Tam de je osada

je de budovati,

domy im na material

trebalo prodati.

Ľude nespokijny

molody nadavajut,

zato ani v seli

domy nestavľajut.

Haňbiti ša budut

za nas našy diti,

že zme mohli v seli 

take dopustiti.

Kvoli Romom nichto

nechoče tu proti,

i ked mal zaujem

dakyj dom kupiti.

Nad takom hluposťom

už škoda plakati,

ale nemušilo v seli

až take ša stati.

PRODALA KOROVU 

Prodalam korovu

dobri ša dojila,

na moloci jem soj

dobri zarobila.

O korovu jem nehodna

teper ša starati,

moloko mam rada

mušu kupovati.

Pro korovu treba

šina nakositi,

a ja už stariju

nehodnam robiti.

Kebym byla molodša

dvi by jem trimala,

bo ja korovičky

strašni rada mala.

Choču tu dakomu

i chyžu prodati,

do domu dochodciv

choču ša dostati.

Diti ša porozchodili
ťažko jem chovala,

ku starobi jak palec

sama jem zostala.

Chotili ňa diti

do Ameriky žati,

na taku daleku drahu

nechcu ša puščati.

Mušu dajak žyvot

do kince dožyti,

nevychodit mi už

nič inše robiti.

TVERDOHOLOVOSŤ
Pro maličkosti nikda
netreba ša hadati,

kotry mame pravdu

treba mu uznati.

Z tverdom holovom, hadkami

nič nevyrišyme,

nelem sobi i druhym 

často poškodime.

I toty najmudrišy

šytko nemušat znati,

no od hlupoho pomič

netreba čekati.

Netreba ša nikda 

mudrosťom chvaliti,

to ochabme druhym

ľuďom posuditi.

Rozum mame jeden

treba ho važyti,

z porožňom holovom

nedobri choditi.

Zo zakladnom školom

robotnikom zostaneme,

na lechšu robotu

ša nedostaneme.

Každomu ša oplatit

dačim vyučiti,

každyj z nas vysoku

nemože skončiti.

Na hadky na zlobu

netreba dumati,

snažme ša zos ľudmi

spolunažyvati.

NA TRIBUŇI  
Vybrali ša dido z babom

fodbal posmotriti,

baba chcela na čudo

z tribuny smotriti.

Dva listky na tribunu

dido zakupili,

žeby pohodlňi zapas

z tribuny vidili.

Tiko ľudi jak tam bylo

iši nevidili,

iši zapas nezačal

a už ša vadili.

Jeden na druhoho

jak na voly kričali,

toty pidnapity

už ša fackovali.

Na travnik priveli

mužstva rozhodcove,

iši hrati nezačali

už peklo hotove.
Jednu loptu po hrisku 

začali nahaňati,

na do lobdy, do nich

začali kopati.

Dryľal jeden do druhoho
dresy soj torhali,

ale goly do brany

žadny nepadali.

I baba zos didom

kričati začali,

i oni rozhodcu

somarom nazvali.

Čom za jednom lobdom

jak durny bihajut,

šmarte im tam vece

naj goly davajut.

Fudbaliste mušat

z jednom lobdom hrati,

buď ticho! pozeraj,

bo možeš dostati.

PEVNA LASKA

Povič mi frajirko

povič čistu pravdu,

či Ty mene ľubiš

abo robiš srandu?

Ked spolu ideme

lem ša se obzeraš,

abo chočeš ukazati

 jak dobri vyzeraš?

Nechoču ja ukazati
jak dobri vyzeram,

či šumniši od Tebe 

zato ša obzeram.

Ty pro mene najkrajšyj

keď už chočeš znati,

nebudu už za druhymi

vece pozerati.

Ďakuju za toty slova

jes ňa potišila,

že do mene važni

jes ša zaľubila.

Ani ja nebudu

po druhych smotriti,

budu ja frajirko 

lem Tebe ľubiti.

Žeby naša laska

pevny puta mala,

žeby jes ňa mila

nikda nesklamala.

Ani ja Ťa mila 

v laski neoklamu,

neochabľu ja Ťa 

nikda mila samu.

PONAD NAŠE SELO 
Ponad naše selo
leťat lastovičky,

jaky to prekrasny

Križlivsky divočky.

Lička jak jahody

šumny červeneňky,

dobri ich chovali

jak byli maleňky.

Do krasy im nichto

nemože nadati,

taky divčata treba

daleko hledati.

Taky šumny divky

paribci hledajut,

každa jedna šumna

lem soj vyberajut.

Znajut že sut šumny

nemušat ša chvaliti,

pyšna ani jedna

nebude choditi.

Každa jedna skromna

uctu ľuďom dajut,

nemajut obavy

že ša nevydajut.

I Romky tu šumny

no nevytrimajut,

iši nedospely

už ša vydavajut.

Keby Česky paribci

ša o nich doznali,

veľo by ša nam

zo sela vydali.

VLADA DOSLUHUJE 
Politici koaličny

što ša z Vami stalo?

štoskaj Vam v ti vladi

už zahaprovalo.

Hadate ša tam

už jak maly diti,

neznate pred voľbami

jak ša podiliti?

Zubami nochťami
iši ša trimate,

znate že už čas

tam dovhyj nemate.

Sľubuvati nemate što

nebudut Vas voliti,

barz ťažko Vam bude

z vlady odchoditi.

Za ten čas ste sľubiv

už dosť nasľubovali,

no žadny zazraky

ša tu nekonali.

Dufame, že nova vlada
nebude sľubovala,

že ša bude o ľudi

už lipše starala.

Už bylo dosť sľubiv

što ste nesplnili,

lem ked Vy ša hori

dobri nabalili.

Terpezlivosť ľudi

netreba skušati,

každyj batih zvyknul

na kinci praskati.

Lem dobra vlada može

roky vytrimati,

ale že je dobra

musit dokazati.

De je dobra vlada

tam šytko funguje,

nichto nenadavat 

nichto neštrajkuje.
DOCHODŽENO 
Už mojoj slobody

švička dohorila,

už z ňa moja mamka

ženača zrobila. 
Už nebudu domu
pizno v noči chodil,

divčata nebanujte

bo ja už dochodil.

Zbohom moja sloboda

možu soj špivati,

o rodinu ženatomu

treba ša starati.

Každomu dňu konec

pride i slobodi,

už molody lita našy 

plavajut po vodi.

Teper budu mušil

lem ženu sluchati,

za Vami divčata

budu banuvati.

Slobodnomu mi bylo

barz dobri choditi,

ale každyj choče

raz ša oženiti.

Pridut dni vesely

pridut i starosti,

už lem spominame

časy molodosti.

Už ša nam nevernut

lita molodeňky,

dovho zme nežyli

a už zme stareňky.

ALTANOK 
Malenkyj altanok

dobryj v zahorodi,

dobri posiditi

soj v čisti prirodi.

Nemusite v kuchni

soj graty špiniti,

pid altankom dobri

soj pohovoriti.

V krbi oheň rozložyme

kus ša odymime,

hosťom zakusiti

dašto pripravime.

Občerstviňa dajake

tyž ša porychtuje,

bo na čerstvim vzduchu

každomu smakuje.

Ked rozvoňat kobasa

abo solonina,

každomu ša zbihat

na jazyku slina.

Od dobrot žaludok

skoro povnyj mame,

oči by iši jili

no už nevladame.
Keby teplo bylo

by zme tam i spali,

čerstvišy jak z posteli

by zme rano stali.

Priroda je priroda

voľni tam dychame,

i ked dašto bolit

nato zabudame.

Sonce, vzduch i voda

dobri pomahajut,

što žyjut v prirodi

lipše zdravľa majut.

NEDUMAJ BEŤARU 
Nedumaj soj beťaru

že mene oklameš,

dale budu pyšna

Ty v haňbi zostaneš.

Takyj ša nenarodil

žeby ňa oklamal,

že jak mam robiti

teper rady daval.

Podľa Tvoho rozumu
nebudu ša rjaditi,

mam ja dobryj rozum

mal bys pochopiti.

Davno by ja zelenyj

vinok už stratila,

keby jem ša tvojim 

rozumom rjadila.

Od mamky mam ponaučiňa

ked vinok stratila,

z jej nerozvaňnosti

ja ša narodila.

Dala ša beťarovi

lechko oklamati,

a potim za ženu

nechotil jej žati.

Ja taka nebudu

ber to do rozumu,

dam ša Ti sklamati,

až jak Tvoja budu.

Zato soj rozdumaj

ked ňa chočeš mati,

nikda ňa v žyvoti

nesmiješ sklamati.

ŠTYRI KOZY 
Štyri kozy pri potoci

terňa obhryzali,

capi z druhoj strany

na nich pozerali.

Oni tyž mali chuť

terňa obhryzati,

neznali jak ku nim

majut ša ozvati.

Najšmilšyj zavolal

či možut preplavati,

že terňa vysoke

budut prihynati.

Kozy suhlasili

capi preplavali,

a tak soj spoločni

terňa obhryzali.

Terňa bylo huste

už ša sparovali,

a už lem po dvoje

terňa obhryzali.

Ked ša zvečerilo

zajs poschodili,

capi ša prez vodu

nazad prebrodili.

Kozy a i capi

barz spokojny byli,

že spolu prijemnyj

ciylj deň stravili.

Na druhyj deň zajs

ša tam poschodžali,

terňovy listočky

barz im smakovali.

Šytky žyvy tvory

chcut ša parovati,
 i maleňka muška

chce lasku poznati.

KOLESA DEJIN 
Pered vojnom ľude

barz bidni tu žyli,

za more za robotom

veľo odchodili.

Polička jak pasiky

ich neužyvili,

od rana do večera

na nich ša trapili.

Toty najbidnišy

žobrati chodili,

v bohatšych rodin

robotu prosili.

Od domu do domu

Cigane žobrali,

žeby ša pri žyvoti

dajak utrimali.

Po vojni bylo lipše

každyj mal robotu,

lem tot iši nerobil

što nemal ochotu.

Aj ked ne v prepichu

dobri sobi žyli,

bidny socializmus

šytky soj chvalili.

Nadavali bohaty

majetky im žali,

šytko štatu patrilo

dobri zme ša mali.

Dovhy roky o moc

panove bojovali,

podarilo ša im

sudruhove sklamali.

A zajs mame bidnych

što choďat žobrati,

abo poza more

robotu hledati.

De zme začinali

tam zme ša vernuli,

mocny dejin kolesa

nazad obernuli.

Že ša točat plano

bidny to citime,

može bude dobri

iši uvidime.
DOKTOR BAČA 
Dostala baba chuť

na čerstvu žynčicu,

pišla ku bačovi

kupila soj vivcu.

Vivcu dobri zaplatila,
doma jej dojila,

lem vivči syr ila

a žynčicu pila.

Baba byla chvora

zrazu vyzdravila,

neznala či od žynčici

abo lem od syra.

Byla chuda, pribrala

radisť z toho mala,

zato šytko bačovi
denni ďakuvala.

Bačovi veliku

reklamu zrobila,

nejedna ovečka

salaš opustila.

Každyj chvoryj chotil

tyž ša vyzdraviti,

i doktori kažut

žynčici vypiti.

Dochtor Lopuch raz

Lopuchami ličil,

veľo ľuďom nepomich

ale dokaličil.

Ale bačovi ľude

budut ďakovati,

i ked neje dochtor

no znat pomahati.

Što z čistoj prirody

nemože škoditi,

skuste i Vy žinčici

soj rano vypiti.

Aj ked zo začatku

budete bihati,

i žaludok na lik

musit privykati.

REKLAMA 
De lem posmotrite

lem sama reklama,

vekšinov jej davat

tota firma plana.

Dobromu reklamu

netreba robiti,

ľude už nehlupy

znajut što kupiti.

Što je plane ľude

dobri už poznajut,

reklamy na plane

soj už nevšimajut.

Dobryj tovar sam

robit soj reklamu,

dnes neoklamete

ani staru babu.

Prazdvoj pivo žadnu

reklamu nepotrebuje,

cilyj švit ho poznat

každyj rad ho pije.

Ani Tokajske vino,
Maďarska salama,

ich značka kvality

na šviti je znama.

Veľo tovariv zo švita

možeme menovati,

na kotry už reklamy

netreba davati.

Može byti tovar

v zlati zabalenyj,

ked neje kvalitnyj

ta neje kupenyj.
Reklamom konkurenciju

nikda neurobime,

lem kvalitom do švita

dveri otvorime.

Mame i u nas už

kvalitny tovary,

kotry prodavame

lechko bez reklamy.

MUDRYJ ZAJAC 
Hrajut zajaci v liši

veselo žolika,

poznajut v reviri

svojoho hajnika.

Ked hon na nich robľat

todi straž trimajut,

neradi z kožuchiv

broky vyberajut.

Straž z daleka kričit

perestaňte hrati!

čudži poľovnici

idut poľovati.

Najstaršyj posmotrit
kľudňi hrajme dale,

iši sut daleko

potim ša schovame.

Ja ich poznam dobri

neznajut striľati,

škoda im je na nas

broky kupuvati.

Lem toho v serediňi

treba ša bojati,

tot u policajtoch

znat dobri striľati.

Iši sut daleko

partiju dohrame,

chatu majut blisko

tam ša pochovame.

V chati pered honom

zvykli soj vypiti,

nečudo že nemožut

nikoho trafiti.

Ja se ša tam chovam

jak idut striľati,

šytko dookola

stihnu varovati.

TOPTANA KAPUSTA 
Didovi v lavori

nohy poumyvali,

žeby čisty byli

kapustu toptali.

Dido vyšol do bočky

pipku pokuruje,
baba mu kapustu
do ňoj primituje.

Dido chodit po bočki
začal soj špivati,

možeš mi kapusty

vece nametati.

Pri tim špivi pipka
didovi vypala,

ale baba jak jastrab

takoj to zbadala.

Neber pipku do bočky

jem Ti povidala,

jak bude kapusta

teper smakuvala.

Pro kuščik popelu

netreba plakati,

bude nam kapusta

lipše smakuvati.

Šytko peretopču

soli možeš dati,

tam kuščik popelu

nebude poznati.

Na Tebe ša staryj

nehoden hnivati,

bo Ty tak jak ja

pravdu chočeš mati.

NEDOVOĽME CHLOPI 
Nedovoľme chlopi
ženam rozkazovati,

netreba im veľo

piňazi davati.

Ženy kolo peca

naj soj rozkazujut,

do chlopskoj roboty

naj ša nemontujut. 

Každa žena choče

paradna choditi,

za paradu treba

veľo zaplatiti.

Žena v jednych šatach

nebude chodila,

ani nespokijna

ked ich povna skriňa.

Žena by chotila

lem z modom kračati,

to by zme mušili

miliony mati.

Zaviďat tym ženam

što z modom kračajut,

ale ich mužove

miliony majut.

Bez dorohych šat, kožuchiv

paradna može choditi,

krasny veci i tunše

dast ša nakupiti.

Na šumnu postavu

chlopi pozerajut,

što mat oblečene

sobi nevšimajut.

Nepohľadna žena može

zlatom ša ovišati,

i tak chlopi nebudut

na ňu pozerati.

KURJAČI VOĽBY 
Dvome kohuti na dvori
barz ša pohadali,

vladnuti každyj chcel

zato ša hadali.

Nemohli ša dohodnuti

voľby vypisali,

kurky onich rozhodnut

oni nehlasovali.

Voľby perebihli

vysledky vyhlasili,

druhyj byl nespokijnyj

že ich pidplatili.

Toho rozumnišoho

soj kurky zvolili,

ten što ša nafukoval

na šmich zochabili.

Že voľby zmanipulovali

može dosvidčiti,

sušidovy kurky

dvi vidil voliti.

Holosy spočitali

dva na vece byli,

zato že mal pravdu

druhyjraz volili.

Sušidovy kurky

tam ša nedostali,

no vece holosiv

rozumnomu dali.

Vysledky cap potverdil

nemih nič robiti,

može na druhy voľby

budut ho voliti.

Zostal v opoziciji

nohy pidkopuval,

že ho nezvolili

barz toho ľutuval.

Vidno, že kurky znali

dobroho zvoliti,

žeby i my od nich

mali ša učiti?

O LASKY

O laski basnici

už veľo napisali,

romanopisci romany

o ňi napisali.

Slovo laska každoho

žyvotom provodit,

z lasky každa ditina

na tot švit prichodit.

Bez lasky nit žyvota

zostali by zme sami,

od začatku švita

ľude ša milovali.

Nelem laska k človeku

bez ňoj ša neobyjdeme,

i mimo toj lasky

vece milujeme.

Milujeme veľo veci

ku kotrym vsťah mame,

každyj v tim prirodi

daku lasku mame.

Što je serce blizke

šytko radi mame,

šelijaky podoby

toj lasky pozname.

Laska byvat šelijaka

mstiva, nežna, kruta

zavitat na šviti

do každoho kuta.
Laska robit radisť

smutok i zabivat,

od lasky v žyvoti

šytko ša odvijat.

Neraz lasku prokliname

ľude ša rozvadžajut,

bez lasky nemožut žyti

druhu soj hledajut.

Laska nikda nezanikne

nemože zanikati,

ľude ša ľubili 

i budut ľubiti.

ŤAŽKO ŽYTI  
Ťažko žyti tomu
chto nemat remeslo,

každyj Ťa vykrutit

tak jak povereslo.

Lem na ťažku robotu

budeš odsudenyj,

ani dobri nebudeš

za ňu zaplačenyj.

O lechki roboti

nemožeš dumati,

snaž ša profesiju

dajaku ziskati.

Narobiš ša jak kiň

každyj Ťa využije,

barz ťažko takomu

človeku ša žyje.

I ked mechanizmy

moderny už mame,

krompač i lopata 
nadale zostane.
Jake take remeslo

ale papir mame,

lopatu, krompač už

v rukoch netrimame.

Chto ša nechce učiti

bude banovati,

na starisť pizno

školy dohaňati.

Nichto dnes nechoče

robotnikom zostati,

jake take remeslo

každyj choče mati.

Človeka nenahraďat
ani moderny stroji,

ked nepoužyjeme rozum

a i ruky svoji.

NEHADÁJME ŠA PRO VIRY 
Što ša dije dnes vo šviti
Boh toto neurobil,

na začatok švit, Adamu, Evu

jednu viru stvoril.

Tak hovorit biblija,

treba tomu viriti,

a teper tiko vir

už mame po šviti?

Boh ich nevytvoril

ľude ich stvorili,

švit na rube ciylj

mocny obernuli.

Zabyvame na zapoviďi

naopak koname,

potim povidame

že od Boha dane?

Každa vira teper

svoho Boha chvalit,

lem ich spravodliva?

druhu viru hanit!

Sami soj protirečime

o tim dobri zname,

Pan Boh tak nekazal

ta čom tak koname?

Mimo svoho chramu

druhy obchadžame,

na tych što tam choďat

často nadavame.

Človek kotryj virit

jedno de ša molit,

či do cerkvi abo kostola 

moliti ša chodit.

Pridme už po rozum
do kopy ša dajme,

nikda ša pro viry

ľude nehadajme.

Bo Boh tak nekaže

šytky dobri zname,

rozdumajme sobi

že čom tak koname.

POMAHAJME KALIKAM 
Žyjut ľude bez ruk, noh

nehodni choditi,

na voziku druhy

mušat ich voziti.

Takych ľudi u nas

strašni veľo mame,

jak tak ale o nich

iši ša starame.

Takyj človek nechoče

už slavu veliku,

pozerajut na ňoho

už jak na kaliku.

Što im osud pripravil

ťažko je znašati,

taky ľude mušat

pevnu voľu mati.

Dachto ša z tym zmirit
iši chce robiti,

takych ľudi treba

iši soj važyti.

Neraz človek musit
i bolisť znašati,

inakša pomič neje

musit vytrimati.

Iši ked o barloch

može kus choditi,

netreba jak nevladnoho

tiko obchoditi.

Takych ľudi netreba

barz podceňovati,

bo nichto nezname

što ša može stati.

I ja jeden z tych

už jem ša z tym zmiril,

že toto perežyju

nikda jem neviril.

Bavit ňa čitaňa, maľovaňa

bavit ňa pisaňa,

može dachto dakoli

soj spomjane na ňa.

BYLI ČASY BYLI 
Byli časy byli

stary spominali,

ked partizanim do lisa

jidlo donašali.

Dakotry bojovali

dakotry ša chovali,

kolo partizaniv

ša prižyvovali.

Partizane každoho

ku sobi prijali,

zo zajaťa vtikali

ich neprevirovali.

Veľo takych bylo

što ich prozradili,

partizane takych

v liši odstrilili.

Zbehove zvadcove
tam šancu nemali,

znali što ich čekat

od nich utikali.

Po vojni k partizanom

šytky ša hlasili,

i papira mali

jak Nimciv kantrili.

Veľo nepartizaniv

šancu využyli,

nejedno vysoke

misce obsadili.

Toty što bojovali

ich prekadrovali,

bo take papira

jak oni nemali.

Na šytky ša prišlo

ľude dokazali,

že podvodom partizanske

papira dostali.

Aj toty što pomahali

lipše na tim byli,

k odbojarski odmeňi

šytky ša hlasili.

PRI MORI

Chto nebyl pri mori

bude ľutovati,
neznat jak to dobri

na plaži ležati.

Ležyte na pisku
na nič nedumate,

lem prekrasne more

pered sobom mate.

Pozerate jak minit farbu

čerstvyj vzduch dychate,

že ste dakde v raju

tak sobi dumate.

Oči ša kochajut

čerstvij vitrik duje,

tilo je spokijne

serce ša raduje.

Tilo Vaše vlny morsky 

jak balzam omyvajut,

pri mori soj turisty

lem odpočivajut.

Priliv abo odliv

dobri posmotriti,

take dašto doma

nemožno viditi.

Sonce z morja vychodit

za more zachodit,

ovocie jake nemame

ale tam ša rodit.

I na more rozburene
dobri posmotriti,

vlny vysoky jak domy

možete viditi.

Daleko do morja

turisti plavajut,

ale slabšy plavci

odvahu nemajut.

More treba poznati

pred nim rešpekt mati,

i morskyj již Vas može

u mori popichati.

PUTIN ŠA ZOBUDIL 
Putin ša zobudil
začal rozdumovati,

zajs velike Rusko

choče budovati.

Mat veliku pravdu

v jednoti je sila,

už ich Amerika

Ruščik pridusila.

Budut pered Ruskom

vekšyj rešpekt mati,

može ša nebudut

do Europy chpati.

Dovolili sobi až 

Europi diktatovati,

dokonca i maly

vojny rozputati.
Podarilo ša ji

socializmus zurhnuti,

žeby cilomu švitu

chotila vladnuti?

Putin do ich politiky

už začal vidit,

ani Vin nebude

na zadku siditi.

Ked ša mu podarit

zajs Rusko spojiti,

Amerika od umyslu

musit povoliti.

Už to nebude male Rusko

už to bude sila,

do kotroj ani Amerika

by ša nepustila.

Vojensky piloti

v Europi litajut,

to nad Amerikom

malyj prestor majut.

Na Slovensku letadlom

ťažko ša otočiti,

prišli do Kuchyňi

ša zdokonaliti?

Totu ich taktiku

lechko pochopili,

chcut ku Putinovi

čim najbliše byti.

IŠLI DIVKY Z JARMAKU 
Išli divky z jarmaku

do autobusa šili,

jedna druhi ukazovala

že što nakupiti.

Jedna ukazovala šaty
toty najmodernišy,

toty što kupila

toty najšumnišy.

Druha im lodičky

moderny ukazovala,

chcela ich obuti

zapjatok zlamala.

Treťa podprsenku 

modernu kupila,

bylo veľo chlopiv

jej nerozbalila.

Četverta nohavičky

i chlopim ukazala,

že taky moderny

v žyvoti nemala.

Pjata soj na šidli

lem ticho sidila,

ta što Ty Haničko

Ty nič nekupila?

Mala jem sto korun

ľosy jem kupila,

ľosy ukazovati

tu jem ša haňbila.

V nediľu bude losovaňa

ta už budu znala,

či jem nenadarmo 

tych sto korun dala.

Šisť ľosiv što mala

pjať nevyhrala,

što bude zo šestym

šytky lem čekali.

Stotišač vyhrala

barz ša radovala,

že kupila losy

neobanovala.

POMALY DALE ZAJDEŠ 
Prišol čas dovolenok
mista ša vyporožňajut,

karavany aut

ku morju putujut.

Ťavy soj cez pušť

pomaly kračajut,

ale na ďalnici

preteky konajut.

Na povny obratky

motory pracujut,

tak jak na pretekoch

tam ša obihujut.

Že ša dašto stane

nato nedumame,

trubľat vykrikujut

bo času nemajut.

Pomalenky dale zajdeš

už nepamjatajut,

až ked ich zranenych

z auta von ťahajut.

No komu nit rady

tomu nit pomoči,

pri druhych hluposti

plačut často oči.

Keby lem zraňiňa 

dajut ša ličiti,

i auto rozbyte

dast ša opraviti.

Ale ľudskyj žyvot

nedast ša nahraditi,

mertvyj nikda more 

nemoze vyditi.

Radše proti pizniše

jak nikda nepriti,

zlatu stredňu drahu

treba soj zvoliti.

Žyvot mame jeden

z nim hazardujeme,

koli že už ľude

po rozum prideme?!

KEBY NEBYLO ,,KEBY“ 
Keby nebylo slobo ,,keby“

dobri by nam bylo,

dobri by ša každomu

na tim šviti žylo.

Keby zbraňi nerobili

by zme ša nestriľali,

nedobrovoľni by ľude

švit neopušťali.

Keby bomby nerobili
by zme nehmerali,

šytko zme na sebe

sami vydumali.

Keby nebylo muživ

by zme ša nerodili,

keby žen nebylo

by zme ša neženili.

Keby nebylo chvorot

zdravy by zme byli,

vysokoho viku

by zme ša dožyli.

Keby hadky nebyli
by zme ša nehnivali,

keby nebyla nič

ta by zme nespali.

Keby voda nebyla

smädny by zme byl,

bez polotna ľude

holy by chodili.

Tiko jedno slovo znat

bidy narobiti,

jedno z druhym spojene

tak to musit byti.

Dalo by ša veľo

veci menovati,

o ,,keby“ by ša dalo

roman napisati.

UŽ OPALO LISŤA 
Už opalo lisťa

z toj našoj slivočky,

už nebudu chodil

za Vami divočky.

Už nebudu chodil

bo ňa nožky boľat,

už pidu lem todi

ked mama dovoľat.

Mamka dovolila

dale budu chodil,

budu frajiročku

do domu doj vodil.

Mamka ša vadila

ale perestala,

žebym vodil dale

bude vyberala.

Lem totu najkrajšu

pro mene vybrala,

onedovho bude

svaľbu rychtovala.

Pro jednu jem nechcel
šytky zochabiti,

ani barz jem nemal 

chuť ša oženiti.

Ale neľutuju

dobri mi vybrala,

na svaľbu pozveme

skoro piv valala.

Svaľba i nevista

ša nam vydarila,

i ja byl spokijnyj

že tak urobila.
Netreba ša paribci
ženitby bojati,

znate jak to dobri

z milodicom spati?

Ked neznate skuste

za pravdu mu date,

ta čom iši potim

paribci vahate.

LAJBIK VYŠYVANYJ 
Už u daleka vidno

mojoho miloho,

vyšyvanyj lajbik

kupilam pro ňoho.

Už zo sela vidno

de pšeničku kosit,

vyšyvanyj lajbik

od mene rad nosit.

Iši mu z hodvabu

vyšyju soročku

žeby znal že mat 

virnu frajiročku.

Budut mi zo sela

divky zaviditi,

jak ja znam miloho

soj vyparaditi.

Nezaviďte divky

mi moho miloho,

a Ivy kupte lajbik

pro frajira svoho.

Iši krajšu soročku

možete vyšyti,

z paradnym frajirom

barz dobri choditi.

Od mene možete

sobi vzor zobrati,

ja ša zato na Vas

nebudu hnivati.

Žeby našy lasky

dovho vytrimali,

žeby na nas frajire

za ženy zobrali.

Bo každa chočeme

dobri,ša vydati,

zato soj frajira

treba utrimati. 
                                                                  Kružlová 2005

